
 
 
 
 

 
 
 
 
 
 
 
 

  
 
 
 
 
 
 
 

З А П И С Н И К 
од Сто седумдесет и шестата седница на Владата на Република Северна Македонија,  

З А П И С Н И К 
од Сто седумдесет и шестата седница на Владата на Република Северна Македонија, 

 одржана на 28 мај 2026 година 
 
Седницата на Владата на Република Северна Македонија што се одржа преку видео-
конференциска врска со употреба на интернет - комуникација започна во 14:00 часот. 
 



 
 
 
 

Со седницата претседаваше Љупчо Димовски, заменик на претседателот на Владата на 
Република Северна Македонија, задолжен за политички систем.  
 
На седницата учествуваа членовите на Владата, Панче Тошковски, министер за внатрешни 
работи, Игор Филков, министер за правда, м-р Сања Божиновска, министер за енергетика, 
рударство и минерални суровини, проф. д-р Весна Јаневска, министер за образование и наука, 
м-р Златко Перински, министер за локална самоуправа, Зоран Љутков, министер за култура и 
туризам и д-р Шабан Салиу, министер без ресор, задолжен за интеграција и имплементација на 
Стратегијата за инклузија на Ромите 2022-2030, како и генералниот секретар на Владата на 
Република Северна Македонија, Игор Јанушев. 
 
На седницата учествуваше и д-р Оливера Нечовска, секретар на Секретаријатот за 
законодавство. 
 
Покрај членовите на Владата на седницата учествуваа и д-р Астрит Исени, заменик на 
министерот за внатрешни работи, д-р Викторија Трајков, заменик на министерот за европски 
прашања, проф. д-р Николче Јанкуловски, заменик на министерот за финансии, Албрим Хоџа, 
заменик на министерот за земјоделство, шумарство и водостопанство, м-р Јовица Андовски, 
заменик на министерот за здравство и Ѓоко Велковски, заменик на министерот за социјална 
политика, демографија и млади. 
 
На седницата не учествуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на претседателот на Владата на Република 
Северна Македонија и министер за европски прашања, Александар Николоски, заменик на 
претседателот на Владата на Република Северна Македонија и министер за транспорт, Иван 
Стоилковиќ, заменик на претседателот на Владата на Република Северна Македонија и 
министер за односи меѓу заедниците и Арбен Фетаи, заменик на претседателот на Владата на 
Република Северна Македонија, задолжен за политики на добро владеење и членовите на 
Владата, м-р Владо Мисајловски, министер за одбрана, д-р Тимчо Муцунски, министер за 
надворешни работи и надворешна трговија, м-р Гордана Димитриеска Кочоска, министер за 
финансии, м-р Бесар Дурмиши, министер за економија и труд, Цветан Трипуновски, министер за 
земјоделство, шумарство и водостопанство, д-р Азир Алиу, министер за здравство, Фатмир 
Лимани, министер за социјална политика, демографија и млади, м-р Стефан Андоновски, 
министер за дигитална трансформација, Горан Минчев, министер за јавна администрација, 
Муамет Хоџа, министер за животна средина и просторно планирање и Борко Ристовски, 
министер за спорт. 
 

* 
* * 

 
Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
ДНЕВЕН РЕД 

 
1. Предлог на закон за изменување на Законот за Царинската тарифа 
 
2. Стратегија за управување со јавниот долг на Република Северна Македонија за 2027-2029 (со 
изгледи до 2031 година) 
 



 
 
 
 

3. Информација за зајакнување на системите за управување и контрола на ИПАРД структурата по 
повлекување на одлуката за прекин на исплатите од страна на Европската комисија, со Акциски 
план 
 
4. Информација за потребата од обезбедување дополнителни средства за реализација на 
проектот за користење услуга за одмор и рекреација на деца од семејства во социјален ризик, 
деца корисници на посебен додаток и деца без родители и родителска грижа, за лето 2026 
година 
 
5. Кадровски прашања 
 
6. Прашања и предлози 
 

* 
*           * 

 
По одделните точки од Дневниот ред, Владата ги донесе следниве заклучоци: 
 

Точка 1  
 

Владата го разгледа Предлогот на закон за изменување на Законот за Царинската тарифа, го 
утврди и заклучи да се достави до Собранието, согласно член 144 од Деловникот на Собранието 
на Република Северна Македонија. 
 
За претставници на Владата на Република Северна Македонија во Собранието се определени м-
р Гордана Димитриеска Кочоска, министер за финансии и проф. д-р Николче Јанкуловски, 
заменик на министерот за финансии а за повереник д-р Андриана Матлиоска, државен секретар 
во Министерството за финансии. 
 

Точка 2 
 

Владата ја донесе Стратегијата за управување со јавниот долг на Република Северна Македонија 
за 2027-2029 (со изгледи до 2031 година). 
 

Точка 3 
 

Владата ја разгледа Информацијата за зајакнување на системите за управување и контрола на 
ИПАРД структурата по повлекување на одлуката за прекин на исплатите од страна на Европската 
комисија, со Акциски план и ја усвои со следните заклучоци: 
 
1. Се задолжува Агенцијата за финансиска поддршка во земјоделството и руралниот развој да го 
донесе новиот Правилник за систематизација на работни места усогласен со утврдените потреби 
согласно Анализата за обем на работни места потребни за имплементација на ИПАРД III 
Програмата најдоцна до 30.6.2026 година. 
 
2. Се задолжува Агенцијата за финансиска поддршка во земјоделството и руралниот развој да ги 
пополни клучните раководни позиции во секторите дел од ИПАРД структурата согласно 
Анализата за обем на работа во роковите наведени во Акцискиот план за секоја активност 
поединечно, врз основа на претходно донесени/изменети годишни планови за вработувања. 
 
3. Се задолжува Агенцијата за финансиска поддршка во земјоделството и руралниот развој, да 
ги пополни потребните работни места согласно Анализата за обем на работа за ИПАРД преку 



 
 
 
 

нови вработувања врз основа на претходно донесени/изменети Годишни планови за 
вработувања или внатрешна прераспределба во рамките на соодветната институција односно 
трансфер од други институции имајќи ги во предвид потребните квалификации кои треба да ги 
поседуваат кандидатите најдоцна до 31.3.2027 година. 
 
4. Се задолжува Агенцијата за финансиска поддршка во земјоделството и руралниот развој, 
вработените кои извршуваат работни задачи со овластување поврзани со ИПАРД да се 
прераспределат на соодветното работно место каде извршуваат работни задачи согласно 
новиот Правилник за систематизација на работни места најдоцна до 31.12.2026 година. 
 
5. Се задолжува Министерството за земјоделство, шумарство и водостопанство да ги пополни 
потребните работни места во телото за управување со ИПАРД согласно Анализата за обем на 
работа за ИПАРД преку унапредувања или нови вработувања врз основа на претходно 
донесени/изменети годишни планови за вработувања, односно внатрешна прераспределба во 
рамките на соодветната институција или трансфер од други институции имајќи ги во предвид 
потребните квалификации кои треба да ги поседуваат кандидатите согласно роковите наведени 
во Акцискиот план за зајакнување на системите за управување и контрола на ИПАРД структурата 
за секоја активност поединечно. 
 
6. Се задолжува Министерството за земјоделство, шумарство и водостопанство, во соработка со 
Агенцијата за финансиска поддршка во земјоделството и руралниот развој да ги завршат сите 
постапки на меѓуинституционални усогласувања, а со цел да се донесат измените на Законот за 
основање на Агенцијата за финансиска поддршка во земјоделството и руралниот развој од 
страна на Владата на Република Северна Македонија најдоцна до 30.6.2026 година. 
 
7. Се задолжуваат Агенцијата за финансиска поддршка во земјоделството и руралниот развој и 
Tелото за управување со ИПАРД при Министерството за земјоделство шумарство и 
водостопанство да ги направат измените на внатрешните постапки за работа со цел 
усогласување со измените на Законот за основање на Агенцијата за финансиска поддршка во 
земјоделството и руралниот развој, измените на ИПАРД III програмата и препораките од 
Ревизорското тело за ревизија на ИПА и Националниот координатор за авторизација и да ги 
достават до Секторот за управување со средствата од инструментот за претпристапна помош 
ИПА (Управувачка структура) при Министерството за финансии најдоцна до 15.7.2026 година, а 
Националниот координатор за авторизација да ги одобри истите најдоцна во рок од две недели 
по донесување на измените на Законот за основање на Агенцијата за финансиска поддршка во 
земјоделството и руралниот развој. 
 
8. Се задолжува Агенцијата за финансиска поддршка во земјоделството и руралниот развој, во 
соработка со Секторот за управување со средствата од инструментот за претпристапна помош 
ИПА (Управувачка структура) при Министерството за финансии да подготват анализа на утврдени 
слабости во ИПАРД III Програмата поврзани со мерка 7 Диверзификација на фарми и развој на 
бизниси, подсектор рурален туризам и истата да ја достават до Телото за управување со ИПАРД 
при Министерството за земјоделство шумарство и водостопанство најдоцна до 10.6.2026 година. 
 
9. Се задолжува Телото за управување со ИПАРД при Министерството за земјоделство 
шумарство и водостопанство врз основа на доставената анализа на утврдени слабости во ИПАРД 
III Програмата поврзани со мерка 7  Диверзификација на фарми и развој на бизниси, подсектор 
рурален туризам, да направи проценка за можноста за измена на критериумите за селекција во 
ИПАРД III Програмата поврзани со мерка 7, подсектор рурален туризам, најдоцна до 30.9.2026 
година, а најдоцна до 30.11.2026 година барањето за измена на ИПАРД III програмата да го 
достави до Европската комисија. 
 



 
 
 
 

10. Се задолжува Агенцијата за финансиска поддршка во земјоделството и руралниот развој да 
направи измени на внатрешните постапки за работа согласно предлог измените на ИПАРД III 
Програмата поврзана со мерка 7 Диверзификација на фарми и развој на бизниси, подсектор 
рурален туризам и истите да ги достави на одобрување до Националниот координатор за 
авторизација / Секторот за управување со средствата од инструментот за претпристапна помош 
ИПА (Управувачка структура) при Министерството за финансии најдоцна до 15.2.2027 година, а 
Националниот координатор за авторизација да ги одобри истите најдоцна до 15.3.2027 година. 
 
11. Се задолжува Агенцијата за финансиска поддршка во земјоделството и руралниот развој да 
ги преземе сите договорени активности согласно Акцискиот план за зајакнување на системите 
за управување и контрола на ИПАРД структурата со цел воспоставување на модел за стандардна 
цена по единица мерка во роковите предвидени во Акцискиот план, а најдоцна до 31.12.2026 
година. 
 
12. Се задолжува Агенцијата за финансиска поддршка во земјоделството и руралниот развој да 
ги преземе сите договорени активности согласно Акцискиот план за зајакнување на системите 
за управување и контрола на ИПАРД структурата со цел развивање и воспоставување на нов 
функционален софтвер за дигитализација на ИПАРД процесите во роковите согласно Акцискиот 
план, а најдоцна до 31.12.2027 година. 
 
13. Се задолжуваат Агенцијата за финансиска поддршка во земјоделството и руралниот развој и 
Телото за управување со ИПАРД при Министерството за земјоделство, шумарство и 
водостопанство да подготват анализа на научени лекции со најчести грешки во текот на 
имплементацијата на ИПАРД III Програмата најдоцна до 30.9.2026 година.  
 
14. Се задолжува Телото за управување со ИПАРД при Министерството за земјоделство, 
шумарство и водостопанство во соработка со Агенцијата за финансиска поддршка во 
земјоделството и руралниот развој и НАО/ Секторот за управување со средствата од 
инструментот за претпристапна помош ИПА (Управувачка структура) при Министерството за 
финансии во текот на кампањата за публицитет да издвојат посебна точка со цел информирање 
на корисниците за системот за известување неправилности за користење на ЕУ фондови, 
најдоцна до 31.12.2026 година. 
 
15. Се задолжува Агенцијата за финансиска поддршка во земјоделството и руралниот развој да 
ги преземе договорените активности, согласно Акцискиот план за зајакнување на системите за 
управување и контрола на ИПАРД структурата со цел избегнување на ризикот од финансиски 
корекција поради надминување на рокот за исплата на крајните корисници од шест месеци во 
роковите наведени во Акцискиот план, најдоцна до 31.12.2026 година. 
 
16. Се задолжува Министерството за земјоделство, шумарство и водостопанство да ги преземе 
сите потребни активности со цел завршување на градежните активности и предавање во 
функција на новите работни простории на Агенцијата за финансиска поддршка во 
земјоделството и руралниот развој, најдоцна до 31.12.2026 година. 
 
17. Се задолжува Агенцијата за финансиска поддршка во земјоделството и руралниот развој да 
ги преземе сите активности со цел функционално оспособување на новите работни простории 
за вработените во Агенцијата, најдоцна до 31.3.2027 година. 
 
18. Се задолжува Националниот координатор за авторизација/Секторот за управување со 
средствата од инструментот за претпристапна помош ИПА (Управувачка структура) при 
Министерството за финансии, во соработка со Канцеларијата на Националниот ИПА 
Координатор да развијат и усогласат стратегија за задржување и мотивирање на вработените во 



 
 
 
 

ИПА структурите, најдоцна до 31.12.2026 година, а со цел истата по согласност од страна на 
Владата на Република Северна Македонија и Европската комисија да може да се имплементира 
најдоцна до 31.12.2027 година. 
 
19. Се задолжува Агенцијата за финансиска поддршка во земјоделството и руралниот развој во 
соработка со НАО/ Секторот за управување со средствата од инструментот за претпристапна 
помош ИПА (Управувачка структура) при Министерството за финансии да ги преземат сите 
активности согласно Акцискиот план со цел обезбедување на целосно функционален САП систем 
во роковите, согласно Акцискиот план, а најдоцна до 31.12.2026 година.  
 
20. Се задолжува Агенцијата за финансиска поддршка во земјоделството и руралниот развој во 
соработка со НАО/ Секторот за управување со средствата од инструментот за претпристапна 
помош ИПА (Управувачка структура) при Министерството за финансии да ги преземат сите 
активности согласно Акцискиот план со цел воспоставување на ново софтверско решение за 
финансиско управување и сметководство, најдоцна до 31.12.2027 година. 
 

Точка 4 
 

Владата ја разгледа и ја усвои Информацијата за потребата од обезбедување дополнителни 
средства за реализација на проектот за користење услуга за одмор и рекреација на деца од 
семејства во социјален ризик, деца корисници на посебен додаток и деца без родители и 
родителска грижа, за лето 2026 година. 
 

Точка 5 
 
По однос на оваа точка немаше предлози. 
 

Точка 6 
 
1. Владата го разгледа Барањето од Министерството за енергетика, рударство и минерални 
суровини за изменување на заклучокот бр.3, Точка 25: „Прашања и предлози: -Предлог-налог за 
работа број 2 за Проектот: Интерконекција Македонија – Албанија – Фаза 1, LOT 1 – 400 kV 
изградба на далекувод од 400/110 kV ТС Битола 2, преку 400/110 kV ТС Охрид, до 
македонско/албанската граница, со текст на Налог за работа и Полномошно за застапување“, од 
Сто седумдесет и четвртата седница на Владата на Република Северна Македонија, одржана на 
19 мај 2026 година, го прифати Барањето и заклучи истиот да се измени и да гласи: 
 
„3. Се укажува на органите на управување на АД МЕПСО во државна сопственост, Скопје и на 
Бурим Љатифи, генерален директор и претседатела на Управниот одбор на АД МЕПСО, во 
државна сопственост, Скопје, да го потпише полномошното за застапување на Адвокатската куќа 
Fenwick Elliott LLP („FE“) во врска со спорот што настанал помеѓу АД МЕПСО и Енергоинвест д.д 
Сараево, во врска со Договор, склучен помеѓу АД МЕПСО и Енергоинвест на 7 февруари 2020 
година, кој се однесува на Интерконекција Македонија – Албанија – фаза 1, LOT 1 – 400 kV 
далекувод од 400/110 kV ТС Битола 2 преку 400/110 kV ТС Охрид до македонско – албанската 
граница („Договорот“)“. 
 

* 
* * 

 
На седницата се водени стенографски белешки. 
 
Седницата заврши во 14:20 часот. 


